
Biḱcạr  ńam  asre  paromena
20 Serma !

Ạdibạsi koren ạyurićaḱ biḱcạr koyoḱ hor re paromena 20
serma.  18 august 2000 serma teheńaḱ niạ dinre Alfred Soren
do Naoga reaḱ Bhimpur ato re jumi jaega dokhol baṛić hoṛ
(diko)  tite  din  reaḱ  siń  marsal  reye  goć  ocolena.  
Ạdibạsi ạyurić  Alfred Sorenaḱ teheń 20 serma paromen
rehõ jahan bicạr baṅ ńam akana. Mamla reaḱ biḱcạr cet́
hoyoḱa daraekan dinre ? Niạ lạgit́ aema hudis ar ganḍon do
menaḱa  ạdibạsi  hoṛko  talare.  Noko  Ạdibạsi  hoṛkoaḱ
lạire baḍaeoḱ kana; jạmin re menaḱ ko dusi hoṛ do onko
Ạdibạsi hoṛko botor ocoyet́koa. Onkoaḱ dhomokte jiwi reaḱ
botorte aema hoṛ kodo akoaḱ gharońjko selet́ ona ato khonko
dạṛ pharak akana. Nit okoe ko menaḱ ko onko hõ botorte
bako cas bas daṛeaḱ kana onako jumire. Okoe ko mamlaren
sạkhi ko tahẽkan onko hõ jiwi reaḱ botor te hanḍe nanḍe
ko calaoena. Onate Aflred Sorenaḱ hike biḱcạr ńamoḱase
baṅ  ona  reaṅ  digdhạ  ko  sodor  akada  uni  gharońjren  ar
ạdibạsi mukhiạko.

